
turli narsalar va ularni yasash uchun ishlatilgan 
materiallarning xossalarini bilib olish, narsalarni 
tashqi ko‘rinishga qarab bir-biriga taqqoslash 
guruhlarga ajratishni o‘rgatish vazifalari amalga 
oshiriladi. Didaktik o‘yin davomida bolalar o‘rtaga 
qo‘yilgan masalani hal etishda sabr-matonatli 
bo‘lishga, qiziquvchanlikka, diqqat-e’tiborlilikka 
odatlantirib boriladi. Musiqaviy didaktik o‘yinlar 
orqali tovushlarni diqqat bilan tinglab baland-
pastligiga ritmiga, tembriga, dinamikasiga qarab 
bir-biridan farq qila olishga o‘rgatib boriladi. Katta 
guruhda didaktik o‘yinlar quyidagi vazifalarni hal 
etishni maqsad qilib qo‘yadi. Kuzatuvchanlik, 
narsalarni tekshira bilish, bir-birini taqqoslay 
olish, ularning belgilaridagi kichik farqlarni aytib 
bera olish kabi sensor qobiliyatlarini tarbiyalash, 

biron hayvon, o‘simlik, transport ta’rif-tavsif qilib 
berilganida ularning nomini topa olish malakasini 
o‘stirish, bolalarning umumiy tasavvurini 
buyumlarning umumiy belgilariga qarab 
guruhlarga bo‘lish qobiliyatini rivojlantirish, so‘z 
boyligini faollashtirish va to‘ldirish, qismlardan 
yaxlit narsalar (kubiklar, mozaika va boshqalar) 
yasash malakasini o‘stirish. 

Bolalarning o‘yinlari qiziqarli, mazmunli 
bo‘lishi  uchun o‘yinning hamma turlaridan o‘rinli 
foydalanilsa, bolalarga ta’lim berish va ularni 
tarbiyalashda ijobiy natijalarga erishiladi.

Shunday qilib, pedagogika fani o‘yinga bola 
shaxsini har tomonlama shakllantirish vositasi va 
ular hayotini tashkil etish shakli, bolalar jamoasini 
shakllantirish vositasi deb qaraydi.

МАКТАБГАЧА ЁШДАГИ БОЛАЛАР БИЛАН ОЛИБ 
БОРИЛАДИГАН ЛОГОПЕДИК МАШҒУЛОТЛАРНИ 

ЎЙИНЛАР АСОСИДА ТАШКИЛЛАШТИРИШ
Аннотация. Мақолада мактабгача таълим ёшидаги нутқи тўлиқ ривожланмаган 

болалар билан ўтиладиган логопедик машғулотларда дидактик ўйинлардан фойдаланиш 
юзасидан тавсиялар берилган. 

Калит сўзлар: логопед, нутқ, дидактик ўйин, дастур, машғулот, таълим, тарбия. 
Аннотация. В статье приводятся рекомендации по использованию дидактических 

игр на логопедических занятиях с детьми с недоразвитием  речи
Ключевые слова: логопед, речь, дидактическая игра, программа, занятия, обучение, 

воспитание.

Annatation. The article provides recommendations for the use of didactic games in speech 
therapy classes for children with speech impediments of preschool age.

Key words: speech therapist, speech, didactic game, program, classes, training, education.

Мактабгача ёшдаги болалар нутқида турли 
хил нутқ камчиликлари, нуқсонлари учраб ту-
ради. Энг кўп учрайдиган нутқ нуқсонларидан 
бири нутқнинг тўлиқ ривожланмаганидир.

Мактабгача тарбия ёшдаги болалар боғчада 
олган таълим-тарбиясини мустақил давом 
эттирадилар. Нутқининг тўлиқ ривожланма-
ганлигида эса болаларнинг мактаб дастурини 
ўзлаштиришда орқада қолиш ҳолатлари куза-
тилади.

Таълим-тарбия жараёнини тўғри ташкил 
этиш учун нутқи тўлиқ  ривожланмаган бола-
ларнинг психологик хусусиятларини ҳисобга 
олиш даркор. Нутқи тўлиқ ривожланмаган  бо-
лаларнинг ота-оналари ва улар тарбияси билан 
шуғулланаётган логопедлар, педагоглар, пси-
хологлар боладаги бу нуқсонни бартараф этиш 
учун эрта ёшданоқ логопедик иш тизимини 
ташкил этишса, таълим жараёнининг сифат ва 
самарадорлиги янада ошиши мумкин.

Мактабгача таълим ёшидаги нутқи тўлиқ 
ривожланмаган болалар билан ўтиладиган 
логопедик машғулотларни уларнинг ёш ху-
сусиятларини ҳисобга олган ҳолда қизиқарли 
ўйинлар асосида ташкиллаштирилса, бо-
лалар нутқи янада фаоллашади.  Логопед 
машғулотларда логопедик ўйинларнинг 
ижобий ҳаёжонга тўлиқ руҳини сақлаган 
ҳолда қўлласа, ўқув ҳаракатларининг тур-
ли кўринишларидаги (эшитиш, гапириб бе-
риш, кўрсатиб бериш) толиқишнинг олдини 
олади, қўйилган вазифаларни ҳал қилишга 
йўналтирилган фронтал тартибга солинган 
ўйинлар болаларнинг мустақил ҳаракатлари 
билан бир маромда қўшиб олиб боради. 

Логопед тўғри танланган усуллар асо-
сида ўз диққатини тортинчоқ, секин 
ўзлаштирадиган, сусткаш болалар ҳаракатини 
ўйин жараёнида оширишга ва уларга далда бе-
ришга қаратади. Бунинг учун у бундай болалар 
билан тушунтириш ва йўлланма бериш ишла-
рини олиб боради. Ўйин қоидаларини тушун-
тириб беради, ўйин йўлларини қайта кўрсатиб 
бериб ва уларнинг энг кичик муваффақиятини 
ҳам мақтаб қўяди, изоҳли баҳолайди. Логопед 
аста-секин бундай болаларнинг вазифаларини 

умумий тарзда ҳал этишга, уларни фаол ишти-
рок этишга ўргатади. 

Вазифалар ҳажмини турли болалар учун 
турлича тақсимлаши ҳам мумкин. Логопедик 
машғулотлар жараёнида логопедик ўйинлар тур-
ли усулларга асосланган ҳолда олиб борилади.

Энг яхши дидактик ўйинлар мустақил фа-
олият қоидалари асосида тузилган бўлиб шу 
боисдан у болани билим ва мағҳорат эгаси 
бўлишига ундайди. Шу туфайли болалар ўйин 
тарзидаги машғулот билан шуғулланиши керак. 
Ўйин шаклида ўтказиладиган машғулотларни 
болалар қизиқиш билан қабул қиладилар, улар 
керакли сўз ва ҳаракатларни зўриқмай қизиқиш 
билан такрорлайдилар, дидактик ўйинлар бо-
лаларнинг билимларини осон ва қизиқарли 
йўсинда мустаҳкамлаш имконини беради. 

Қуйидаги дидактик ўйинлардан бир нечта-
си болаларни мустақил нутқини ўстириши би-
лан бирга кўникмаларини мустаҳкамлаш ния-
тида тавсия этилади. 

“Дўкондан харид  қилиш”
Мақсад: болаларни кишиларга маданий 

муомала қилишга ўргатиш. Оғзаки нутқ мала-
каларини ошириш.

Қўлланмалар:турли ўйинчоқлар, кийим-
лар.

Ўйиннинг бориши: болаларнинг ўйинчоқ 
кўргазмаси, ўйинчоқлар дўкончаси.

Логопед ўйин мазмунига кўра бугун бола-
лар дунёси магазинига боришларини, у ерда 
чиройли ва қизиқарли ўйинчоқлар борлиги-
ни, уларни кузатиш, танлаган ўйинчоқларини 
олишдан олдин сотувчига илтимос билан му-
рожаат қилишни айтади. Шунингдек, Лого-
пед  «марҳамат», «раҳмат» сўзларини эсдан 
чиқармаслик, аниқ, равон гапириш лозимлиги-
ни таъкидлайди.

 “Бу нима?” ўйини
Ўйиннинг мақсади: болаларнинг предмет 

ва нарсалар ҳақидаги билимларини бойитиш.
Ўйиннинг бориши: маълумки, ҳар бир нар-

са-предметнинг ўзига хос хусусияти бўлгани 
каби овози ҳам бўлади. Масалан, қоғоз шал-
дирайди, тахта тақиллайди, қўнғироқ жирин-
глайди.

Болалар ўйинда иштирок этаётган нар-
санинг товуши орқали унин номини айтишга 
ўрганадилар. Бунинг учун логопед айрим нар-
саларни болага кўрсатмаган ҳолда унинг ово-
зини чиқаради. Масалан, у стакан ёки пиёлага 
қошиқни солиб шақиллатади.

Болалар логопеднинг ҳаракати орқали 
предметларнинг номини айтишга одатланиб 
борадилар.

Нутқда “Бу” олмошини қўллаш ўйини
Бола, кўзи боғланган ҳолатида ким гапи-

раётганини топиши керак. Бироқ бир бола 
ўйинчоқ номини айтади, бошловчи ким айтга-
нини топади.

–Бу Алишер, у – ўғил бола.  
–Бу Малика, у – қиз бола.
“Ҳайвонлар, қушлар ва уларнинг 

ҳаракати”, “Топ, менда нима бор?” 
ўйинлари

Мақсад – савол ва жавоб беришга 
ўрганиш. Болалар уч-тўрттадан бўлиб, икки 
гуруҳга бўлинади. Биринчи гуруҳда расм ту-
ширилган карточкалар, иккинчи гуруҳда эса 
болалар навбати билан ҳайвонлар, қушлар ва 
уларнинг ҳаракатларини айтадилар. Масалан, 
қуйидагича:

Логопед – тарбиячи:   Болалар:
–Ўрдак..........              – сувда сузяпти.
–Мушук........              – стол тагида ётибди.
–Айиқ...................      – асал ялаяпти.
Мавзу: “Мева ва сабзавотлар”
Тарбиячи – логопед; “Мен сизларга мева-

сабзавотларнинг номини айтаман, сизлар эса 
уларнинг қандайлигини (ширинлиги, нордон-
аччиқлиги, мазалилиги) айтасизлар”.  
  

Логопед:                           Болалар:
Олма – ......  – ширин, нордон 
Нок – ......   – ширин 
Олча – ......   – нордон
Пиёз – .......  – аччиқ 
Памидор – .......  – мазали 
Сабзи – ........  – ширин 
Саримсоқ – ........  – аччиқ 
Анор – .......  – нордон
“Топишмоқлар” ўйини бола ақлига фой-

дали машғулотдир. Топишмоқнинг ўзи – ижо-
дий вазифадир. 

Нутқи тўлиқ ривожланмаган мактабгача 
таълим ёшидаги болаларда топишмоқ топишга 

нисбатан қизиқиш катта бўлади. Масалан: 
– “О” десам, очилади, “Б” десам, ёпилади 

(оғиз) 
– Онаси битта, боласи мингта (ой ва юл-

дузлар) 
– Қўлсиз, оёқсиз эшик очар (Шомол) 
– Икки оғайни бир бирини кўрмайди (кўз) 
– Тўрт оёқли – темир туёқли (от) 
– Одамга дўст, уйга қўриқчи (ит) 
– Икки қўли калта, қорнида халта (кенгуру)
Логопедик машғулотлар жараёнида нутқи 

тўлиқ ривожланмаган мактабгача таълим ёши-
даги болалар учун логопедик ўйин турлари 
қўйидагилар: 

1. Ҳайвонлар, қушлар ва уларнинг 
ҳаракатини ифодаловчи ўйинлар. 

2. Мева ва сабзавотларни ўрганишга оид 
ўйинлар. 

3. Меваларни умумлаштиришни ўрга-
нишга доир ўйинлар. 

4. Идиш-товоқлар ва озиқ-овқатлар 
маҳсу лотларини ўрганишга доир ўйинлар. 

5. Оила аъзоларини ўрганишга оид 
ўйинлар. 

6. Тана аъзолари билан танишишга оид 
ўйин лар. 

7. Ўз уйлари, манзилларини ўрганишга 
оид ўйинлар. 

8. Ҳисоблаш малакаларини оширишга 
оид ўйинлар. 

9. Йил фаслларини ўрганишга доир 
ўйинлар. 

10.  Рангларни ажратишга доир ўйинлар. 
 Хулоса қилиб айтадиган бўлсак, нутқ 

камчиликларини бартараф этишда дифферен-
циаллашган методлардан фойдаланишнинг 
аҳамияти катта экан. 

Бундан ташқари, ота-оналар билан ишлаш, 
мустаҳкам алоқа ўрнатиш, логопед томонидан 
берилган топшириқларни уйда такрорланиши-
га эътибор қаратиш ишлари ҳам тўғри ташкил-
лаштирилиши керак. Логопед иш фаолияти-
да дидактик ўйинлар, ҳаракатли ўйинлар, сўз 
ўйинларидан унумли фойдаланиши, халқ оғзаки 
ижоди намуналарини иш фаолиятимизда унум-
ли қўллаш ҳам болаларда учрайдиган нутқ кам-
чиликларини бартараф этишга ёрдам беради.

Махсус таълим ёшидаги болалар учун 
содда ва қизиқарли ўйинлар, тез айтишлар, 
эртаклар айтиб бериш ёки суратларга қараб 

эртак ўйлаб топиш, шеър ва ашулаларни ёд 
олиш ҳам катта самара беради. Тарбиячи ўз 
машғулотларини шундай ўтиши керакки, бо-
ланинг тасаввур оламида бу нарсаларни хаё-
лан ҳосил бўлмоғи керак. 

Кичик ёшдаги болалар учун чиқарилган эр-
так китоблар турли-туман рангли ва қизиқарли 
суратларга бой бўлиши даркор. Бундай кито-
бларни кўрган ҳар қандай боланинг адабиётга 
қизиқиши ортади ҳамда талаби ҳам кучаяди. 
Болалар учун яратилган китоблар атрофимизда 
бизни ўраб турган яшил ва жумбоқли табиатни 
асраб-авайлашга, ҳайвонот дунёсини билиш-
га ва севишга, ўргатади, мурғак қалбларини 

меҳрга тўлдиради, онгларини ривожлантира-
ди. Шулар асосида боланинг луғат бойлиги ор-
тади ва нутқини ўстиради.

Тадқиқотларга асосланиб биз нутқ 
нуқсонларини бартараф этишда турли логопе-
дик таъсир усулларидан фойдалансак кўзлаган 
мақсадга эришамиз. Логопедик ишда: ин-
терфаол, ноанъанавий усуллар, техник во-
ситалардан тўғри фойдалансак  ва амалий, 
кўргазмали, оғзаки ва ўйин методларини ўз 
ўрнида қўлласак, нутқий нуқсонларни коррек-
циясида яхши натижа беради. Логопедик иш 
жараёнида юқоридаги усулларни қўлласак, 
ишимиз сермаҳсуллиги ошиб боради.

